
TICONDZISO KULABAHLOLWAKO

1. Leliphepha lehlukaniswe tigaba LETINTSATFU:
SIGABA A: Indzaba (50)
SIGABA B: Ematheksthi emibhalombiko lemidze (30)
SIGABA C: Ematheksthi emibhalombiko lemifisha/laticukatsilwati (20)

2. Phendvula MUNYE umbuto ESIGABENI A, MUNYE ESIGABENI B,
NAMUNYE ESIGABENI C.

3. Bhala tonkhe timphendvulo ngeSiswati.

4. Cala LESO NALESO sigaba ekhasini LELISHA.

5. Hlela (Sib. libalavemcondvo, umdvwebo, ifloshadi, njll.) uphindze uhlunge

emaphutsa emsebentini wakho. Cala ngeluhlaka ngembikwekubhala indzaba.
6. Luhlaka aluvetwe ngalokucacile. Dvweba umugca lovundlile etikweluhlaka.

7. Tinombolo tetimphendvulo atihambisane naleto letisephepheni lemibuto
njengobe tinjalo.

8. Nika leyo naleyo mphendvulo sihloko lesifanele.
CAPHELA: Sihloko asingabalwa nakubalwa linani lemagama.

9. Bhala ngebunono nangesandla lesifundzekako.
10. SIPHAKAMISO SEKULAWULWA KWESIKHATSI:
SIGABA A: Lokungenani imizuzu le-80

SIGABA B: Lokungenani imizuzu le-40
SIGABA C: Lokungenani imizuzu le-30

SIGABA A: INDZABA
UMBUTO 1

Bhala indzaba NGASINYE saletihloko letilandzelako ibe ngemagama langabi ngaphasi
kwala-340 aphindze angabi ngetulu kwala-390.

1.1 Ngisindzile! Ngacishe ngafa. [50]
1.2 Buhle nobe bubi beNingizimu Afrika. [50]
1.3 Bhala indzaba lapho uveta khona umbono wakho ngekushicilelwa
kwemiphumela yamatekuletjeni emaphephandzabeni. [50]
1.4 Labanye bayawavuna emaphoyisa kantsi labanye bayawalahla ngetizatfu
letitsite. Fakazela lombono ngekuwavuna ubuye uwalahle. [50]
1.5 Ngiphetse indzebe nje, kungenca yekutimisela. [50]
1.6 Tinyenti tindlela tekugwema lokucitseka kwengati nekulahlekelwa timphilo
ngesikhatsi sakhisimusi. Veta letindlela locabanga kutsi tingasetjentiswa
kuvimbela lesimo. [50]
1.7 Khetsa sinye sitfombe kuletilandzelako bese ubhala ngaso indzaba. Indzaba

yakho kufanele ihambelane nalesitfombe. Yinike sihloko indzaba yakho.

1.7.1

[http://www.inherit the earth.net] [50]

Emalungelo agodliwe Phenya



Siswati Lulwimi Lwasekhaya (HL)/P3 4 DBE/Lweti 2013
NSC

1.7.2

rﬁ.l‘ﬁ e - i
[http://www.inherit the earth.net] [50]

SAMBA SIGABA A: 50

SIGABA B: EMATHEKSTHI EMIBHALOMBIKO LEMIDZE
UMBUTO 2

Khetsa KUNYE kulokulandzelako ubhale ngako ngemagama langabi ngaphasi
kwala-100 aphindze angabi ngetulu kwala-120.

2.1 INCWADZI YEBUNGANI

Umngani wakho utsandza bucwebecwebe nebukhatikhati bebunandzi
bemphilo bese ukhohlwa ngetifundvo takhe. Mbhalele incwadzi umecwayise
ngekubaluleka kwemfundvo nakucatsaniswa naloku lakwentako.

2.2 UMBIKO

Thishelanhloko wesikolo senu unike sigungu sebafundzi umklamo
wekucwaninga ngetindlela sikolo senu lesingatfutfukiswa ngato kute sihehe
bafundzi labanyenti. Njengelilunga lalesigungu, bhala umbiko waloko
lenikutfolile kulolucwaningo.

2.3 INCWADZISICELO NEMLANDVOMPHILO

Wena uyabona kutsi utawuphumelela ngemalengiso kumatekuletjeni.
Ephephandzabeni langakini kukhangiswe imifundzate lehambelana naloko
lofuna kuyokufundzela esikhungweni semfundvo Ilephakeme. Bhala
incwadzisicelo yalomfundzate ihambisane nemlandvomphilo wakho.

24 SIHLATIYWA

Sikolo sakho sidliwe emdlalweni welibhola letinyawo. Bhala sihlatiywa
salomdlalo.

SAMBA SIGABA B:

SIGABA C: EMATHEKSTHI EMIBHALOMBIKO LEMIFISHA/LATICUKATSILWATI

UMBUTO 3

Khetsa KUNYE kulokulandzelako ubhale ngako ngemagama langabi ngaphasi
kwala-80 aphindze angabi ngetulu kwala-100.

3.1 LIKHADISIMEMO

Bhala likhadisimemo leliya kumngani wakho kutsi ete emcinjini welusuku
lwekutalwa kwakho.

3.2 LIPHOSIKHADI

Libandla lenu linikhiphile njengebantfu labasha kuyewushaywa ngumoya.
Bhala liphosikhadi lotawulitfumelela umngani wakho ngeluhambo Iwenu,
uvete nebuhle bendzawo leniyivakashele.

3.3 TICONDZISO

Kunebafundzi labasha esikolweni sakho. Imigomo nendlela yekutiphatsa
kwebafundzi abayati. Njengelilunga lesigungu lesengamele bafundzi, bhala
ticondziso letimayelana nekutiphatsa kwebafundzi kulesikolo.

SAMBA SIGABA C:
SAMBA SAKO KONKHE:

